
Praza do Obradoiro, Santiago de Compostela

2.4. SANTIAGO DE COMPOSTELA. NODO DE CALIDADE URBANA
2.4.1. Perfil urbano de Santiago

A localizacién da capitalidade galega en Santiago de Compostela, con todo
0 que iso comporta de representatividade e crecemento dos servizos admi-
nistrativos, e a sta afirmacion como destino internacional do turismo cultural,
supuxeron un forte pulo para o desenvolvemento da cidade de Santiago e
a sUa area urbana. Na ultima década emerxeu un notable proceso de den-
sificacion urbana supramunicipal, trasladando o crecemento aos municipios
da contorna & vez que a cidade central experimentaba un certo estanca-
mento na sua poboacion. A iso contribuiu decisivamente, mais que a propia
magnitude do crecemento urbano, as singulares caracteristicas urbanas de
Santiago de Compostela, que esixe condicidons moi especiais ao desenvol-
vemento urbanistico.

O resultado foi a saida cara aos municipios lindeiros, esencialmente Ames,
Teo, Vedra, Brion, O Pino, Oroso e Boqueixon, dunha parte importante das no-
vas demandas residenciais e tamén dalguns dos espazos de actividade eco-
nomica. O resultado nestes municipios foi un crecemento urbano moi rapido
e pouco ordenado sobre uns espazos que, ata hai pouco tempo, presentaban
trazos tipicamente rurais, o que esta desvirtuando o caracter das periferias da
capital, cunha crecente presenza de urbanizacion lineal seguindo as estradas
e areas intercaladas de urbanizacién difusa que se superpén ao disperso ru-
ral e crea problemas crecentes en canto & adecuacion das infraestruturas, a
baixa sustentabilidade e ao tratamento da imaxe urbana. Esta circunstancia
fai moi recomendable que estes concellos se agrupen de forma voluntaria
para contribuir & planificacion territorial da Area urbana a partir dun PTI no que
se recollan os seus caracteres territoriais especificos e as suias necesidades
de planificacion e ordenacion no tocante a infraestruturas basicas, a servizos
publicos municipais, rede de espazos verdes ou a transporte colectivo.

Este escenario dos municipios da contorna e da extensa zona rural do propio
municipio compostelan contrasta cos compofientes de excelencia urbana de



Santiago nas areas centrais. A cidade de Santiago de Compostela soubo
aproveitar o seu excepcional patrimonio monumental e a sua tradicion his-
térica para configurar un ambito de resonancia internacional que vai moito
mais ala da stua dimensién urbana. De feito, € unha das poucas cidades que
conta con duas declaraciéns como Patrimonio da Humanidade da Unesco:
a cidade historica e a sua contorna, e o Camifio de Santiago que ten ne-
la a sla meta e a sUa razén de ser. O desenvolvemento de importantes
proxectos urbanisticos permitiu dotar a capital de Galicia dun potente sis-
tema de grandes dotaciéns que elevaron notablemente o seu perfil urbano
converténdoa nun referente nas estratexias de integracion da tradicién e a
modernidade. Probablemente o elemento mais destacable é o proceso de
rehabilitacion da cidade histérica.

Santiago € unha das cidades galegas que actuou de acordo cun verdadeiro
proxecto urbano moi centrado ao redor de elementos de excelencia preexis-
tentes: o excepcional patrimonio material e inmaterial e a universidade, que
obtivo un éxito notorio. Ademais, non se debe esquecer a potenciacion e
recuperacion do seu conxunto urbano, especialmente nas zonas de contacto
entre o centro histérico e a periferia interior e no tratamento de bordo das
novas areas residenciais e a sua integracién na periferia exterior, acadan-
do un crecemento harmonioso, sostible, funcionalmente homoxéneo e con
equidade social. Neste sentido pode ser unha excelente via a xa iniciada de
recuperacion de barrios con problemas de degradacion mediante a posta en
marcha de Areas de rehabilitacién integral que doten os barrios degradados
de estandares de calidade de vida semellantes ao conxunto da cidade.

Pola sua posiciéon e o seu caracter, Santiago aparece como un espazo de-
cisivo para a organizacion de todo o territorio galego. Santiago € a capital
administrativa e cultural de Galicia e a cidade con maior proxeccion global. A
universidade, cinco veces centenaria e Campus de excelencia internacional,
“Campus Vida”, outérgalle unha enorme fortaleza para situarse nas activida-
des vinculadas a nova sociedade do saber, como son os institutos e centros
de investigaciéon. Hoxe en dia Santiago constitie unha referencia internacio-
nal polo valor do seu patrimonio e polo seu significado europeo. Estas razéns

Campus Universitario, Santiago de Compostela

explican que nos ultimos anos se consolidara entre os destinos europeos de
calidade no turismo cultural, o cal xerou un importante despegue do sector.
Ao anterior hai que engadir o desenvolvemento dun tecido empresarial con
forte presenza de actividades da nova economia e de manufacturas especia-
lizadas, con marcas que acadaron unha destacada proxeccioén internacional.
Todos estes factores fan que Santiago se posicione ante o futuro como un
novo polo de innovacion e crecemento de ambito rexional.

Pola sua posicién, constitie un nodo clave na articulacién do Eixo Atlantico

e nas relacions costa-interior. Santiago é a cidade galega con maior centrali-
dade rexional. A sua localizacién no centro de gravidade do sistema urbano

Conexions exteriores

galego reportalle importantes vantaxes competitivas para o desenvolvemen-
to de funcidons administrativas, culturais e de servizos.

Esa posicion central no sistema urbano é a sua singular oportunidade para
fortalecer o sistema de cidades e xerar elementos de interconexién que per-
mitan unha maior integracion dos @mbitos dinamicos do litoral co interior, asi
como reforzar os aspectos do seu perfil urbano que o dotan de excepciona-
lidade. Para iso conta con dous soportes singulares: o aeroporto central de
Galicia e o nodo ferroviario principal da nova rede de alta velocidade que,
xunto co trazado da nova rede de autovias e autopistas, reforzan a centrali-
dade derivada da situacion xeogréfica.



2.4.2. Infraestruturas de conexion global

Santiago é a cidade galega con maior proxeccién internacional e con nota-
bles oportunidades para conectarse globalmente. O seu caracter de centro
cultural, turistico e relixioso internacional outérganlle unhas oportunidades
moi superiores as que corresponden ao seu tamafo urbano. Tratase, xa que
logo, dun activo moi importante para o sistema urbano de Galicia e constitie
un factor clave para definir o perfil estratéxico da cidade cara ao futuro. Iso
require dotar Santiago de infraestruturas de conexion coa dimensién e o
atractivo necesarios para consolidarse como o centro de conexion de Galicia
co espazo global.

As actuaciéns en execucién en materia de conexiéns por estrada (Lugo-
Santiago que permitira un acceso a A-8 enlazando coa area cantabrica,
Santiago-Ourense e as vias de altas prestacidons que comunican Santiago
coa sua contorna: Santiago-A Estrada e prolongacion ata Cerdedo/Forcarei
e Santiago-Brién-Noia) nos proximos anos van aumentar de forma crecente
a accesibilidade rexional de Santiago de Compostela.

O ferrocarril de alta velocidade outorgara a Santiago unha localizacion
central no sistema ferroviario galego para facer accesibles a todo o te-
rritorio equipamentos e servizos de rango rexional que se localizan en
Santiago. A concepcion da estacion de alta velocidade como un inter-
cambiador modal permitira integrar este elemento na rede de transporte
metropolitano da Area urbana e facer accesibles os diferentes elementos
de atraccién da cidade.

O aeroporto constitue un elemento de referencia como infraestrutura esen-
cial na capacidade de Santiago para desenvolver funcions de centralidade
rexional e de principal nodo de conexion internacional. A nova terminal de
pasaxeiros, en construcion, e as actuacions expostas no Plan director do
aeroporto dotarano dunha funcionalidade adecuada, que debe completarse
coa mellora da comunicacion desta infraestrutura coa rede de transporte
publico non s6 da area metropolitana compostela, senén de toda Galicia.

2.4.3. A estratexia de competitividade internacional

Santiago dispon de factores relevantes para o seu posicionamento exterior:
os valores patrimoniais, culturais e educativos constitien singularidades
cunha relevancia internacional. E fundamental aproveitar esta oportunida-
de mediante iniciativas que permitan facer dos factores de excelencia da
cidade de Santiago motores do seu desenvolvemento urbano e econémico.
Algunhas actuacions xa iniciadas, como a Cidade da Cultura, estan nesta
lina. O obxectivo debe ser dotar este proxecto dun contido que reflicta e
proxecte internacionalmente os valores culturais de Santiago e de Galicia
e que sexa capaz de convertelos en xeradores de actividade. Actuacions
deste tipo contribuiran, ademais, a diversificar os atractivos turisticos da
cidade evitando a concentracion dos visitantes ao redor de momentos con-
cretos como o veran ou 0s anos xacobeos.

Como é sabido, ningunha cidade pode ser competitiva en todo. E necesa-
rio atopar campos especificos nos que existen vantaxes competitivas para
alcanzar niveis de excelencia relevantes no contexto internacional. Os fac-
tores de excelencia citados achegan unha base de enorme potencial para
definir un perfil urbano especifico concentrando o esforzo nas que tefien
mais posibilidades. Entre elas destaca a aposta polo turismo urbano en moi
diversas modalidades (cultural, educativo, relixioso, eventos, congresos...)
nas actividades relacionadas coa arte, o lecer, a cultura e a educacion, as
relacions universidade-empresa e as posibilidades de potenciar a |+D+i ao
redor de disciplinas cun importante peso cientifico na cidade (biotecnoloxia,
saude e patrimonio cultural).

As infraestruturas, a formacién dos recursos humanos, os servizos educati-
vos, a calidade de vida, a oferta cultural e de lecer, a calidade dos espazos
urbanos e as posibilidades de conexién proporcionadas polas infraestruturas
fisicas e telematicas van ser factores clave de competitividade aos que San-
tiago debe sacar partido.

Imaxe correspondente & cidade de Santiago de Compostela. Voo aéreo de 1956-1957

Imaxe correspondente & cidade de Santiago de Compostela. Ortofoto PNOA 2008

155



W2 XUNTA
5 ¢ DEGALICIA

2.4.4. A Cidade da Cultura: un espazo para a proxeccion internacio-
nal de Galicia

Como capital politica, histérica, relixiosa e cultural, unha das vocacions de San-
tiago é converterse nun espazo de referencia dende o que cofecer e acceder ao
conxunto do territorio galego, aos seus valores e as suas actividades. Santiago é
asi a porta de entrada de Gallicia para o turismo cultural internacional.

Esta funcién materializase no desenvolvemento dun espazo especifico que,
a modo de exposicion permanente, permita dar a cofiecer a un publico mais
amplo as singularidades de Galicia.

Actividades turisticas, formacién e educacion, servizos profesionais, redes
e alianzas comerciais e empresariais son campos nos que Santiago pode
desempenar un importante papel como centro de encontro internacional,
tendo ademais en conta a importancia das comunidades da diaspora, que
converten este espazo nun elemento de fortalecemento e expansién da no-
sa presenza internacional.

A Cidade da Cultura é o maior proxecto en marcha para dotar Galicia dun
elemento de proxeccién exterior. A sua relevancia arquitectonica e paisaxis-
tica son factores esenciais dun proxecto con vocacién de servir como un
foco de prestacion de servizos ao conxunto do sector cultural galego e como
un motor de promociéon de Galicia no mundo.

2.4.5. Coherencia na articulacién do proceso de desenvolvemento
da Area urbana

Na cidade de Santiago, xunto a un amplo programa de equipamentos,
desenvolvéronse importantes obras de infraestrutura viaria para tornala
mais accesible. A boa accesibilidade facilita tendencias centrifugas ao po-
tenciar os asentamentos periféricos. Este espazo deu lugar & formacién
dunha extensa Area urbana que pode constituir a base para a aplicacion
desta nova figura de cooperacion supramunicipal para a planificacion terri-

torial e a xestién dos servizos publicos, na que se incluiran os municipios
da contorna da capital que voluntariamente soliciten adscribirse. A con-
secuencia da atraccion de crecemento provocada polas novas funciéns e
das caracteristicas do mercado de vivenda xerouse un auxe da edificacién
na extensa area rural periférica, moitas veces cun minimo nivel de urba-
nizacion e con formaciéns de corredores edificatorios seguindo a rede de
estradas e as areas de urbanizacion difusa. Todo iso, ademais da baixa
sostibilidade, deu lugar a un déficit na prestacion de servizos publicos aos
cidadans. Este é un proceso cun gran potencial desestabilizador a medio
prazo nunha cidade que quere posicionarse pola calidade urbana. Para
corrixilo a ordenacién deste territorio debe ser contemplada con coheren-
cia e a escala supramunicipal. Tamén é fundamental que a calidade urba-
na se estenda a toda a Area urbana, xa que a xestién e o desefio urbano
non deben limitarse aos espazos histdricos e institucionais. Neste sentido
propdnense algunhas iniciativas, que poderan ser recollidas e desenvolvi-
das no futuro Plan territorial intergado da Area urbana.

A. Viarios para a mobilidade sostible

Proponse a remodelacion dos principais eixos de acceso a cidade, apoia-
dos sobre as estradas N-550, N-525, AC-543 e AC-841, case totalmente
colmados pola edificaciéon continua que se desenvolve xunto a eles, para
configurar vias urbanas mais atractivas, con posibilidades de permeabilida-
de transversal e sobre os que se desenvolvan programas de recuperacion
paisaxistica recualificando uns espazos clave para a percepcion da cidade e
a calidade de vida dos seus habitantes, asi como desenvolvendo proxectos
de mellora e sostibilidade da mobilidade e da cohesién da Area urbana.

Estas actuacions deben asociarse as iniciativas previstas para a mellora da
accesibilidade da cidagie como a ampliacién de capacidade da AP-9 e o pre-
visto Cinto Orbital da Area urbana de Santiago.

Por outra parte, a actual estrutura da Area urbana, confusa e falta de cen-
tralidades alternativas a capital galega, xera importantes fluxos de trafico



que, ante as debilidades dos sistemas de transporte publico supramunici-
pais, esta a xerar crecentes problemas de conxestién. E fundamental me-
llorar a mobilidade coa creacién de sistemas de transporte que integren as
necesidades do conxunto da Area urbana. A estratexia de concentracion de
actividades nos novos desenvolvementos é esencial neste proceso, tanto
para crear novas centralidades na periferia como para incrementar a eficacia
dos sistemas de transporte publico. As vias supramunicipais para a mobili-
dade sostible incluiran carris reservados para o transporte colectivo, o que
favoreceria uns tempos de viaxe sensiblemente mais curtos, de xeito que
aumentaria a suia capacidade de captar novos usuarios e aumentaria a stua
competitividade fronte ao transporte privado.

B. Calidade ambiental: os corredores fluviais e os espazos de interese
ambiental

En Santiago e no seu contorno figuran como espazos de interese ambiental
os sistemas fluviais do Ulla e do Tambre, asi como as canles do Sar e do
Sarela, que ademais dos valores que presentan polos seus propios ecosis-
temas, desempefian a funcion primordial de corredores ecoléxicos entre os
sistemas naturais desta Area urbana, e destes cos da sua contorna. Por
todo isto, debe potenciarse a recuperacion e conservacion destes espazos
fluviais e os seus contornos co obxectivo de mellorar a funcionalidade am-
biental, hidraulica e morfodinamica.

Por outra parte, a valorizacién dos montes da contorna de Santiago como
grandes miradoiros urbanos, espazos ambientalmente atractivos e elemen-
tos clave para o gozo da natureza e a paisaxe, constite unha oportunidade
para achegar mais calidade ambiental 4 Area urbana. Estes espazos, espe-
cialmente o monte Pedroso, constitien ambitos idoneos para desenvolver
importantes areas de interpretacion da natureza para o desenvolvemento
dunha gran variedade de actividades de lecer e educacion ambiental. Estas
zonas recreativas deberian conectar cunha rede para pedns e bicicletas que
percorra o conxunto da Area urbana, integrandose tanto na zona urbana
central como nas vias supramunicipais para a mobilidade sostible.

C. Transporte colectivo

O Plan de transporte metropolitano da Area urbana de Santiago, xa en mar-
cha, é fundamental na procura dunha adecuada e racional conexién dentro
da Area urbana e da intermodalidade entre as lifias que unen os concellos
limitrofes coas dos autobuses urbanos. Neste contexto, a incorporacion dun
sistema de transporte colectivo de capacidade intermedia, como o metro
lixeiro, debe brindar a oportunidade de potenciar e xerarquizar a rede de
transporte publico sobre a que se ofertan servizos baseados en diferentes
modos baixo un unico sistema tarifario integrado.

As lifas de metro lixeiro deben seguir os eixos sobre os que se pro-
duzan as maiores demandas de mobilidade dentro da area urbana. A
creacion dunha rede de intercambiadores contribuira a facilitar unha
axeitada oferta de transporte publico cando as demandas de mobilidade
son menores. Deste xeito, os diferentes modos de transporte utilizanse
dun modo mais eficiente, contribuindo ao obxectivo de alcanzar unha
mobilidade sostible.

O sistema de metro lixeiro é, polas suas caracteristicas técnicas (traccion
eléctrica, capacidade de transporte, etc.), un modo que poderia ofrecer ser-
vizos entre ambitos especialmente significativos de Santiago de Composte-
la, como puidesen ser o aeroporto, a estaciéon intermodal e a cidade, ou a
zona monumental e a Cidade da Cultura. Debe recordarse que o Consorcio
de Santiago, consciente das consecuencias derivadas da implantacion da
Cidade da Cultura e a nova estacion intermodal, encargou en 2007 un estu-
do previo de alternativas técnicas de mobilidade para incluir no Plan especial
de Brafas de Sar. Neste documento analizabanse as distintas posibilidades
de implantacion de medios de transporte publico, co obxectivo de conectar a
Cidade da Cultura coa cidade histérica. Unha das tecnoloxias que se consi-
derou inicialmente como mais adecuada dende un punto de vista funcional,
de eficiencia de transporte, orzamentaria e de impacto ambiental foi a do
metro lixeiro, polo que resulta de especial interese afondar no estudo e na
implantacion destas alternativas.

